
Дарсил тема: Прилагательное.
Дарсил тайпа: гIахьал гьабиялъул
Дарсил мурадал:                                                                                                    
1.Лъай кьеялъулаб:каламалъул бутIабазул  лъималазда лъалеб такрар гьаби ва  щула гьаби,
2.Лъай цебетезабиялъул:цIалдохъабазда авар грамматика лъаялъул рахъ цебетIезаби,цIалул ва хъвавул каламалъулъ кколел гъалатIал дагьлъи.КIалзул калам пасихIго гIуцIизе ва пикраби загьир гьаризе цIалдохъаби ругьун гьари.ГъалатIал ккеялда хIинкъичIого,цIалдохъаби жавабал кьеялда тIад хIалтIизе куцай,
3.Тарбия кьеялъул:литературияб каламалъул кумекалдалъун цIалдохъаби авар мацI цIунизе ва гьеб бокьизе ругьун гьари.Цоцаздехун адаб-хIурмат куцай,цоцалъ рекъон хIалтIизе ругьун гьари,гьелдалъун лъималазул гьудуллъи щула гьаби ,гьоркьоблъи гьуин гьаби.Рахьдал мацIалде ва ВатIаналде гьезул ракIазулъ чIухIи ва  рокьи бижизаби.
Дарсил алатал : 
Презентациял-тIадкъаял 
«Горянка» сурат Хайрулагь  Къурбановас бахъараб
Гимн  и флаг Дагестана  Ширвани Чалаев 
  Маг1арулазул гимн
Карточкаби –тIадкъаялгун. 
Столазда тIад лъезе табличкаби.
Дарсил ин: 
I. Авалияб гIуцIи.Класс дарсиде хIадури. (1 слайд)Ассаламу гIалайкум!  Школалда бищунго магIарул мацIги бокьулел,гIамал-хасиятги берцинал  лъимал цIалулел  ругилан.Гьединлъидалин дица нуж рачана дарсида г1ахьаллъи гьабизе.

II.Лъималазда дарсил  мурад бицин.
(2слайд) Нилъ жакъасеб дарсида гIадатияб гуреб сапаралъ рахъине руго . Нилъеца рахъине ккола г1оралги, лъаралги, муг1рулги маг1арул мац1алдехун нилъер  умумузул бук1араб рокьиги  бербалагьиги лъазе.Нужее нилъер ВатIанги ,магIарул мацIги кин бокьулеб бугищали жакъа ралагьила нилъ.  
III.Проблемияб ситуация.   Нухда рахъине кканани,цин нилъеца хъвазе ккола тетрадазда къо-моцI, анкьил къо. Сапар бухьине ккани, лъимал, нужеца т1убазе ккола цо гьит1инабго т1адкъай.      
 Раг1абазул диктант:
Гьит1инав Г1абас,квешаб г1ангур,ц1ах1илаб гъеду,ц1одорав Гьимат,борхатаб Гъуниб.

IV.Дарсил тема бицин. Дарсил мурад

Такрар гьаби. Киназего гIахьалаб  цIех-рех гьаби.
[image: ] [image: ]
[image: ] [image: ] 
V.Дарсил темаялда тIад хIалтIи.
-  ЛъикI бугоха,лъимал.Нилъеца цебе лъараб такрар гьабуна. Лъималаз   бицаралде тIаде жубала ва гIахьал гьабун бицина дицаго.Гьанже нужеца бицарабщинаб мухIкан гьабизе щивас цере лъураб схемаялда рекъон предложение г1уц1е. 
(слайд 12)                       ц1одорав вас,                ц1одорал   лъимал.

Vl. 
(слайд 13) Гьал суалазул кумекалдалъун лъугьуна бат1и-бат1иял жинсал. Балагьилин кинал жинсал гьел кколелали.
Vll. (слайд 16) ГЬАЛ ПРИЛАГАТЕЛЬНОЯЗЕ ДАНДЕ ККОЛЕЛ ЖИНСИЯЛ ГIАЛАМАТАЛ ЛЪЕ 
К1удияв вац,
Х1алимай эбел,
Берцинаб т1егь.

1.Гьаб  рагIабазул дандрай гIадатал падежазде сверизабе. Лъимал, эбел йигелъул бищун х1алимай,х1еренай,х1асратай г1адан, гьединлъидал рач1а нилъеца босизе х1алимай эбел абураб раг1абазул дандрай. (слайд 17)
Аслияб падеж: х1алимай  эбел,
Актив падеж: х1алимай эбелалъ,
Хаслъул падеж: х1алимай эбелалъул,
Кьовул падеж: х1алимай эбелалъе.

Vlll.  Гьал прилагательноязе данде кколел жинсиял гIаламатал ва суратал  лъе:
(слайд 19) [image: ]
1Х. Физминутка 

9.  Хадусеб т1адкъаялда, лъимал,  нилъ  рилъина литератураялде
 Гьединго гьал рагIабазул автор  ва кечIалда цIар лъани, дица нужее тIаде цоги смайлик кьела .  (слайд )КIиго минуталда жаниб тIубазабизе ккола гьеб тIадкъай.
5. МагIарухъе унел ____________накIкIал,
Хъван битIани кагъат тIобитIиларищ?
Хунзахъе щолелъул ,шамалъул гьури,
_____________сайигъат босе к1веларищ? (ЧIанка)
(хъахIилал ,гьитIинаб)
а.Доскаялде бачIина аби.
Гьари -  рекъараб,  бикъи - сурараб. (магIарулазул аби)
Гьаб предложениялда  прилагательноял рате. Гъоркь хIучч цIай. [image: ]
VI. ХIалхьиялъул лахIзат. «Музыкалияб  хIокI» .Щула гьаби.(гимн)
Гьанже нуж  свакаралгIадин  рихьула, рачIа цодагьабго хIухьбахъи гьабизе.
Рахъана киналго тIаде
Биччала гимн.
Лъимал ,нижеца г1езабуна цо берцинаб ,к1удияб гъвет1.Гьелда ц1арги буго «Прилагательное». Рач1а нижер жакъа лъараб лъайги щула  гьабун гъвет1 къач1азе.
    Сундухъха нилъ гIенеккарал гьабсагIат? Маг1арулазул  гимналъухъ.  Лъица хъварал гьаб гимналъе раг1аби лъалищ нужеда, лъимал? Расул ХIамзатов.
         Кинаб асар гьабураб ,лъимал,нужее гьелъухъ гIенеккидал? Сундул хIакъалъулъ ахIулеб бугеб гьениб? Кинал прилагательноял  хIалтIизарун ругел  Дагъистаналдаса чIухIи  загьир гьабизе авторас? Щиб бихьараб нужеда? Гьел раг1абаз  каламалъул предметалъул щиб бихьизабулеб бугеб? Прилагательнояз. Щиб гьабизеха нилъее каламалъулъ къвариг1унел прилагательноял? Прилагательнояз нилъер калам берцинлъизабула, пасихлъизабула, нилъер пикраби загьир гьаризе кумек гьабула.
VII.
-Лъимал, жакъасеб дарсида нуж х1алт1ана ц1акъго лъик1.  Дун йоххарай йиго нуж  гьедин нилъерго миллатги мац1ги бокьулел ратидал. Амма дарсил  тIалаб буго гьанже нужер щивасул лъаялъул хIалбихьизе
VIII.Творческияб тIадкъай ва рокъобе хIалтIи.
   Гьаб буго дагъистаналъул художник Къурбанов Хайрулагь МухIаммадовичас бахъараб магIарулалъул сурат «Горянка».
   Дие цIакъ бокьилаан нужеца гьалъие гьитIинабго къимат кьезе,кумекалъе кIванагIан прилагательноялги хIалтIизарун.
Суалал кьела:
-Щий йихьулей йигей нужеда сураталда?
-Щиб гьелда тIад ретIун бугеб?
-Кинаб кIаз чIван бугеб?
КIазида гъоркьан щиб къан бугеб?
-Гьелъул чIеялъулъ,къадруяб балаялъулъ  нилъеда бихьула магIарулалъул унго-унгояб сипат,магIарул чIужугIаданалъе ва бусурманчIужуялъе хасиятаб къадруги,сабруги гъорлъ бугеб…Дирго пикру бицина цин.
-Гьей сундул пикрабаздадай ,лъимал,йигей?Дида ккола гьей гьаб х1инкъараб заманалда жиндирго лъималазул ургъалида йигилан.Гьелъул рахIатхвараб балаялъ бицунеб бугилан кколеб буго магIарулалъул рекIелъ бугеб хIинкъиги  ахIиги: «Аллагь!ЦIуне дуца дир лъимал гьаб нахъзаманалъул балагьазукьа! ЦIуне рагъалдаса! ЦIуне ракъи-къечалдаса! ЦIуне тIабигIиял балагьаздаса! ЦIуне умумузул мацIги ,гIамал-хасиятги,берцинал гIадаталги кIоченалдаса! ГурхIел,рахIму, цIоб гIатIидав БетIергьан,цIуне дуца тIолабго Дагъистан!
-Кинал рагIабаз кумек гьабураб нилъее магIарулалъул сурататалъе къимат кьезе?
  Гьел кинал каламалъул бутIа гьеб  кколеб?
-Сундуеха нилъее къваригIунеб прилагательное  каламалъулъ?.
-Каламалъулъ предметалъул г1аламат бихьизабизе.
  Гьаб буго нужее рокъобе хIалтIи. Дица хIадурарал тIанчIазда нужее калам гIуцIизе кумекалъе хъварал  прилагательноялги  хIалтIизарун, гьел тIанчIазда бугеб магIарулалъул суратги кьочIое босун,рокъоб гьитIинабго мини-сочинение хъвай нужеца. Гьунар бугел ратани,кочIодалъунги хъвазе бегьила. .Баркала нужее магIарул мацI  берцинго бицаралъухъ,  жакъасеб дарсида дие гьабураб кумекалъухъ. Аллагьас тавпикъ кьеги магIарул мац IцIер гIадин роцIцIун ва бацIцIадго лъазе киналго гIисинал магIарулазе. Къо-мех лъикI! Нух битIаги нужее! СагIат лъикIаб батаги!
IY. Дарсил хIасил гьабила
-Бокьанищ дарс?
-Щиб бокьараб бищунго?
-Щиб лъараб цIияб жо?
-Нилъеца кинаб масъала тIубазабураб жакъасеб дарсида ?
-Бищунго щиб захIмалъараб?
-Щиб гьабизе кколеб нилъеца нилъерго рахьдал мацI кIоченчIого букIине?
Лъималазул жавабазухъ гIенеккила.  Дицаго хасил гьабила.
Дарсихъ къиматал лъела.

